
  
  

श्री विश्वकर्मा कौशल विश्वविद्यालय और ब्रिटिश काउंसिल के बीच एमओयू साइन 

चर्चा में क्यों?
1 जून, 2023 को पलवल ज़िले के श्री विश्वकर्मा कौशल विश्वविद्यालय के प्रवक्ता ने बताया कि विद्यार्थियों को अंग्रेजी के माध्यम से रोज़गार के क्षेत्र में
सक्षम बनाने के उद्देश्य से श्री विश्वकर्मा कौशल विश्वविद्यालय और ब्रिटिश काउंसिल के बीच एक महत्त्वपूर्ण एमओयू साइन हुआ है।  

प्रमुख बिंदु
विदित है कि ब्रिटिश काउंसिल इंग्लिश भाषा के पेशेवर प्रशिक्षण के लिये विख्यात है। श्री विश्वकर्मा कौशल विश्वविद्यालय भाषायी कोर्स के ऊपर
विशेष ध्यान केंद्रित कर रहा है और दुनियाभर में अंग्रेजी तीसरी सबसे ज्यादा बोली जाने वाली भाषा है।  
अब ब्रिटिश काउंसिल श्री विश्वकर्मा कौशल विश्वविद्यालय, पलवल के साथ मिलकर विद्यार्थियों को अंग्रेजी में पारंगत करेगी। 
प्रवक्ता ने बताया कि ब्रिटिश काउंसिल इंग्लिश ऑनलाइन सेल्फ स्टडी कोर्स के माध्यम से विद्यार्थियों की सामाजिक एवं पेशेवर उन्नति के लिये
अपने कौशल का योगदान देगी। 
ब्रिटिश काउंसिल द्वारा श्री विश्वकर्मा कौशल विश्वविद्यालय के साथ मिलकर इस कोर्स के माध्यम से अधिक से अधिक विद्यार्थियों को अंग्रेजी
में सक्षम और निपुण बनाया जाएगा।
भाषा व्यक्तित्व के विकास के साथ-साथ पेशेवर उन्नति में सबसे महत्त्वपूर्ण भूमिका निभाती है। अंग्रेजी का पूरी दुनिया में प्रसार है और इसके
माध्यम से विद्यार्थी अपने करियर को और अधिक सुदृढ़ बना सकते हैं।  
इसी उद्देश्य के साथ श्री विश्वकर्मा कौशल विश्वविद्यालय,पलवल अपने परिसर में अंग्रेजी, जर्मनी और जापानी भाषा के कोर्स चला रहा है। अब
ब्रिटिश काउंसिल के साथ जुड़ने के बाद अंग्रेजी के भाषायी कोर्स में भी और अधिक गुणवत्ता आएगी।

